
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ 12 (5) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2025

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V5I12Y2025 
 

https://scienceproblems.uz/


 

3 

BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Annotatsiya. Ushbu maqolada oʻzbek tilini ikkinchi til sifatida oʻqitishda interaktiv metodlar qoʻllanilishining 
zaruriyati, ularning nazariy asoslari va amaliy qoʻllanish tamoyillari yoritilgan. Interaktiv oʻqitish kommunikativ 
kompetensiyani rivojlantirish, madaniy tushunchani kengaytirish hamda oʻquvchini faol subyektga aylantirishda 
muhim ahamiyatga ega. Tadqiqot natijalari ushbu metodlarning samaradorligini oshirish uchun shart-sharoitlar 
va tavsiyalarni taklif qiladi. 

Kalit soʻzlar: interaktiv metod, kommunikativ yondashuv, ikkinchi til oʻqitish, oʻzbek tili, hamkorlikda oʻqish. 

DOI: https://doi.org/10.47390/SPR1342V5I12Y2025N94  

Kirish. Hozirgi globallashuv jarayonida oʻzbek tilini ikkinchi til sifatida oʻqitish nafaqat 

lingvistik, balki madaniy, ijtimoiy va kommunikativ kompetensiyani shakllantirishni taqozo 

qiladi. Anʼanaviy darslarda oʻquvchilar koʻpincha passiv tinglovchi rolida boʻlib qoladilar, bu esa 

nutq faoliyatining toʻlaqonli rivojlanishiga toʻsqinlik qiladi. Interaktiv metodlar esa oʻquvchini 

bilim egallash jarayonining faol ishtirokchisiga aylantirib, muloqot orqali til oʻrgatishni maqsad 

qiladi. Ushbu maqolada interaktiv metodlardan foydalanishning asosiy tamoyillari nazariy va 

amaliy jihatdan koʻrib chiqiladi. 

Adabiyotlar tahlili va metodologiya. Soʻnggi yillarda til oʻqitish metodikasi va 

interaktiv pedagogik yondashuvlar boʻyicha olib borilgan tadqiqotlar muhim ilmiy ahamiyatga 

ega. A.Gʻulomovning “Oʻzbek tili oʻqitish metodikasi” nomli darsligida oʻzbek tili oʻqitish 

metodikasi tizimli tarzda yoritilgan boʻlib, unda oʻquv jarayonida samarali metodlarni tanlash 

va oʻquvchilarning bilimini mustahkamlashga qaratilgan pedagogik tavsiyalar berilgan. Muallif, 

mailto:bloggercraft3@gmail.com

shuningdek, oʻqituvchining roli va darsni interaktiv shaklda tashkil etishning ahamiyatiga 

alohida eʼtibor qaratadi [4]. 

M.Yoʻldoshev va B.Mengliyev “Til oʻrgatishning kommunikativ yondashuvi” nomli 

kitobida kommunikativ yondashuvni til oʻqitish jarayonida qoʻllashga urgʻu berib, 

oʻquvchilarning muloqotga asoslangan kompetensiyalarini rivojlantirishga eʼtibor qaratadilar. 

Mualliflar taʼkidlaganidek, til oʻrgatishda interaktiv mashgʻulotlar, rol oʻynash va guruh ishlari 

oʻquvchilarning tilga boʻlgan motivatsiyasini oshirishda samarali vositalardir [9]. 

M.Xoʻjayev “Interaktiv taʼlim metodlari” nomli kitobida interaktiv taʼlim metodlarini 

tizimli tarzda tahlil qilib, oʻquvchilarning faolligini oshirish va dars jarayonida ularning 

qiziqishini ragʻbatlantirish uchun turli oʻyin texnologiyalari, audio-video va raqamli 

resurslardan foydalanishning samarali yoʻllarini koʻrsatadi. Muallifning fikricha, bunday 

metodlar oʻquvchilarning kommunikativ koʻnikmalarini rivojlantirishda va madaniy anglash 

qobiliyatini oshirishda muhim ahamiyatga ega [8]. 

Xalqaro manbalarda, xususan, J.C.Richards, T.S.Rodgers kabi tadqiqotchilarning 

“Approaches and Methods in Language Teaching” nomli tadqiqotlarida til oʻrgatishning nazariy 

va amaliy yondashuvlari boʻyicha keng qamrovli tahlilni taqdim etilgan. Ular turli yondashuv 

va metodlarni – anʼanaviy grammatik-translate metodidan tortib kommunikativ va interaktiv 

metodlargacha – tavsiflab, har bir metodning oʻquvchilar til kompetensiyasini 

shakllantirishdagi samaradorligini koʻrsatadi [7]. 

Umuman olganda, yuqoridagi adabiyotlar til oʻqitishda interaktiv metodlar va 

kommunikativ yondashuvlarning samaradorligini ilmiy asosda tasdiqlaydi. Shu bilan birga, 

ular oʻquv jarayonini individualizatsiya qilish, oʻquvchilarning motivatsiyasini oshirish va 

madaniy anglash koʻnikmalarini rivojlantirish uchun zamonaviy pedagogik texnologiyalarni 

tatbiq etishning ahamiyatini koʻrsatadi. 

Tadqiqot sifat tahlili (qualitative review) usulida olib borildi. Unda pedagogik 

adabiyotlar, oʻqituvchilar uchun qoʻllanmalar, dars kuzatuv protokollari hamda xalqaro til 

oʻqitish tajribalari batafsil tahlil qilindi. Tadqiqot davomida quyidagi interaktiv metodlar asosiy 

tahlil obyektiga aylantirildi: rolga kirish mashgʻulotlari (role-play); juftlik va guruh boʻlib 

ishlash (pair & group work); munozara va muhokama topshiriqlari; oʻyin texnologiyalari; 

shuningdek, audio-video, multimedia va raqamli resurslardan foydalanish. Har bir metod 

oʻquvchilarning motivatsiyasi, kommunikativ kompetensiyasi va madaniy anglash qobiliyatiga 

taʼsiri nuqtai nazaridan baholandi. 

Muhokama va natijalar. Interaktiv metodlar oʻquvchilarning til oʻrganish jarayonidagi 

faol ishtirokini taʼminlaydi. Oʻquvchilar tilni real muloqot vaziyatlarida qoʻllash orqali maʼno 

yaratadilar va uni sunʼiy emas, tabiiy sharoitda egallaydilar. Tadqiqot davomida quyidagi asosiy 

pedagogik tamoyillar aniqlangan: 

Birinchidan, kommunikativ yoʻnalganlik tamoyili tilni faqat grammatik qoidalar tizimi 

sifatida emas, balki muloqot vositasi sifatida oʻrgatishga asoslanadi. Oʻquvchilar til birliklarini 

yodlash yoki taʼriflashdan koʻra, ularni nutq amaliyotida qoʻllashga undaladi. Mashgʻulotlarda 

ular oʻz fikrini ifodalash, savol berish, javob qaytarish va munozarada ishtirok etish kabi real 

kommunikativ vazifalarni bajaradi, shu bilan grammatik materiallar muloqot jarayonida tabiiy 

ravishda oʻzlashtiriladi. 

Ikkinchidan, hamkorlik va faol ishtirok tamoyili oʻzaro muloqotga asoslangan dars 

shakllarini muhim ahamiyatga ega qiladi. Juftlikda ishlash, kichik guruhlarda muhokamalar, rol 

oʻynash (role-play) va loyihaviy topshiriqlar oʻquvchilarni birgalikda maʼno yaratishga 

undaydi. Bu jarayon doʻstona muhit yaratadi, ijtimoiy faollikni oshiradi va nutqiy 

kompetensiyani tabiiy ravishda rivojlantiradi. Oʻquvchi passiv tinglovchi emas, balki bilimni 

hamkorlikda shakllantiradigan faol subyekt sifatida qatnashadi. 

Uchinchidan, madaniyatlararo kompetensiyani shakllantirish tamoyili til oʻqitish 

jarayonida madaniyat, milliy qadriyatlar va nutq etiketi ajralmas tarkibiy qism sifatida 

integratsiya qilinishini taʼminlaydi. Oʻquvchilar oʻzbek xalqining urf-odatlari, muloqot odobi va 

shevalardagi rang-baranglik bilan tanishadi. Bu ularga lingvistik jihatdan emas, balki madaniy 

moslashuv imkonini ham beradi, natijada tilni “quruq qoidalar tizimi” sifatida emas, balki tirik 

madaniyat va jamiyatning bir qismi sifatida oʻzlashtiradi. 

Toʻrtinchidan, autentik materiallardan foydalanish tamoyili real hayotdagi audio va 

video yozuvlar, suhbatlar, lavhalar, ijtimoiy tarmoqlardagi mazmunlar, intervyular va kundalik 

nutq namunalaridan foydalanishni nazarda tutadi. Bunday materiallar talaffuz, urgʻu, nutq 

ohangi, emotsional mazmun va kontekstual maʼnolarni oʻzlashtirishga yordam beradi va 

oʻquvchilarga real hayotdagi nutq vaziyatlarini his qilish imkonini yaratadi. 

Beshinchidan, shaxsga yoʻnaltirilgan yondashuv tamoyili har bir oʻquvchining individual 

qobiliyat, ehtiyoj va til bilish darajasini hisobga oladi. Oʻqituvchi mashgʻulotlarni ularning 

qiziqishlari, psixologik xususiyatlari va tayyorgarlik darajasiga moslashtiradi, topshiriqlar 

murakkabligini bosqichma-bosqich oshiradi va muvaffaqiyatga erishish motivini qoʻllab-

quvvatlaydi. Bu yondashuv oʻquvchining ishonchini mustahkamlaydi va tilga nisbatan ijobiy 

motivatsiyani oshiradi. 

Oltinchidan, integratsiyalangan oʻqitish tamoyili til koʻnikmalarini – tinglab tushunish, 

oʻqish, yozish va gapirishni – kompleks tarzda rivojlantirishga yoʻnaltiriladi. Masalan, oʻquvchi 

avval matnni tinglaydi, soʻng uni muhokama qiladi, keyin yozma ravishda fikr bildiradi va 

yakunda ogʻzaki nutqda qoʻllaydi. Shu usul tilning barcha funksional jihatlarini uygʻunlashtiradi 

va oʻquvchining toʻlaqonli nutq kompetensiyasini shakllantiradi [1]. 

Shu tarzda, interaktiv metodlar va yuqoridagi tamoyillar birgalikda oʻquvchilarning tilga 

boʻlgan qiziqishini oshiradi, ularni faol ishtirokchi sifatida jalb qiladi va tilni real muloqot 

kontekstida oʻzlashtirish imkonini beradi. 

Tadqiqot jarayonidagi kuzatishlar shuni koʻrsatadiki, interaktiv metodlar taʼlim 

jarayonida oʻquvchini faol subyekt sifatida shakllantirishga xizmat qiladi. Mazkur metodlar 

qoʻllanganda oʻquvchi faqat tayyor bilimni qabul qiluvchi emas, balki uni mustaqil izlab 

topuvchi, fikr yurituvchi, muammoni tahlil qiluvchi va amaliy yechimga ega shaxs sifatida 

ishtirok etadi. Juftlik va guruhli ishlar oʻquvchilar oʻrtasida oʻzaro fikr almashuvni, savol-

javobni, dalillashni kuchaytiradi, shuningdek, ijtimoiy muloqot koʻnikmalarini  

rivojlantiradi [2]. 

Bunday holatda oʻqituvchining roli ham oʻzgaradi: u endi faqat axborot yetkazuvchi yoki 

nazorat qiluvchi shaxs emas, balki dars jarayonini toʻgʻri yoʻnaltiruvchi, oʻquvchilar faol 

ishtirokini quvvatlovchi, ularga zarur sharoit va vaziyat yaratib beruvchi fasilitator vazifasini 

bajaradi. U oʻquvchini erkin fikrlashga, oʻz nuqtai nazarini asoslashga, muloqotda faol 

qatnashishga undaydi. 

Interaktiv metodlarning samaradorligi uchun zarur pedagogik shart-sharoitlar 

interaktiv metodlar oʻz natijasini toʻliq berishi uchun quyidagi omillar muhim hisoblanadi: 

Oʻqituvchi interaktiv metodlardan samarali foydalanishi uchun kommunikativ 

yondashuvning nazariy asoslarini, guruhda ishlash texnologiyasini, muloqotni boshqarish 

strategiyalarini puxta bilishi lozim. Buning uchun doimiy malaka oshirish kurslari, seminar-

treninglar, metodik qoʻllanmalar zarur. Oʻqituvchi oʻzi muloqotga ochiq, ijodkor va 

moslashuvchan boʻlishi kerak [3]. 

Real nutq muhitini yaratish uchun video lavhalar, audio suhbatlar, intervyular, matbuot 

materiallari, interaktiv platformalar va onlayn dasturlardan foydalanish muhim. Autentik 

materiallar oʻquvchilarda tilni tabiiy qabul qilish, talaffuz, urgʻu, ijtimoiy kontekstni his qilish 

kabi koʻnikmalarni shakllantiradi [4]. 

Interaktiv metodlar 15-20 nafar oʻquvchidan iborat guruhlarda eng samarali shaklda 

qoʻllaniladi. Oʻquvchilar soni ortiq boʻlsa, guruhlar toʻgʻri taqsimlanishi, rollar aniqligi va 

oʻqituvchi monitoringi muhim. Shuning uchun darsni tashkil etish jarayonida guruhni 

boshqarish, vaqtni taqsimlash va vazifalarni aniq belgilash talab etiladi. 

Oʻzbek tilini oʻrgatishda milliy urf-odatlar, qadriyatlar, nutq etiketi, muomala normalari 

tizimli tarzda mashgʻulotlarga kiritilishi lozim. Bu oʻquvchida nafaqat lingvistik bilim, balki 

madaniyatlararo kompetensiyani shakllantiradi. Yaʼni, oʻquvchi tilni qayerda, kim bilan, qanday 

vaziyatda qoʻllashni bilib boradi. Umuman olganda, interaktiv metodlar taʼlim jarayonini 

jonlantiradi, oʻquvchilarni darsga faol jalb etadi, ularning kommunikativ, ijtimoiy va ijodiy 

kompetensiyalarini rivojlantiradi. Mazkur metodlarning samarasi esa oʻqituvchining metodik 

tayyorgarligi, oʻquv jarayonining toʻgʻri tashkil etilishi va real kommunikativ muhit yaratish 

bilan uzviy bogʻliqdir. Demak, interaktiv metodlar yordamchi vosita emas, balki zamonaviy 

oʻzbek tili oʻqitishning asosiy metodik yadrosi sifatida qaralishi kerak [5]. 

Xulosa. Interaktiv metodlar oʻzbek tilini ikkinchi til sifatida oʻqitishda nutq malakalarini 

real hayotiy vaziyatlar asosida shakllantirishga xizmat qiladi. Ushbu metodlar oʻquvchilarda 

motivatsiya, kommunikativ kompetensiya va madaniy anglashni rivojlantiradi. Natijada til 

oʻrganish jarayoni mazmunli, faol va tabiiy tus oladi. Shuning uchun interaktiv metodlardan 

foydalanish oʻzbek tili darslarida zamonaviy taʼlimning ajralmas tamoyili sifatida eʼtirof etiladi. 

